Nafarroako Parlamentuko Mahaiak, 2010eko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Unión del Pueblo Navarro parlamentu-taldeak aurkezturiko mozioa, zeinaren bidez Nafarroako Parlamentuak arbuiatzen baitu bidesaria kobratzea Iparraldeko autobian, Leitzarango autobia nahiz N121-A errepidean.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2010eko otsailaren 15ean

Lehendakaria: Elena Torres Miranda

MOZIOAREN TESTUA

Unión del Pueblo Navarro (UPN) parlamentu-taldeko eledun Carlos García Adanerok Legebiltzarreko Erregelamenduan xedatuaren babesean, ondoko mozioa aurkeztu dute, Osoko Bilkuran eztabaida dadin:

Zioen azalpena

Hedabideetan agertutako informazioetatik eta alboko autonomia erkidegoko zenbait ordezkari politikoren adierazpenetatik ondoriozta daitekeenez, Gipuzkoako Foru Aldundiak bidesaria ezarri  nahi du, besteak beste, Iparraldeko autobian (A-1), Leitzarango autobian (A-15) eta N-121-A errepidean. Errepide horiek guztiak dute zerikusia Nafarroarekiko komunikazioarekin.

Azpiegitura horiek sortu, hitzartu eta eraiki ziren prestazio handiko errepide gisa, baina ez autopista gisa.

Gainera, gure ustez, errepide horietan alde bateko bidesariak ezartzeak garraio-arazoak sortu ahal dizkie gure erkidegoko herritarrei, bai salgaien garraioari bai pertsonen garraioari dagokienez. Hori dela eta, uste  dugu parlamentu honek argi utzi behar duela bere jarrera.

Erabaki proposamena:

Nafarroako Parlamentuak arbuiatzen du bidesaria ezartzea Iparraldeko autobian (A-1), Leitzarango autobian (A-15) eta N-121-A errepidean, azpiegitura horiek guztiak sortu, hitzartu eta eraiki baitziren prestazio handiko errepide gisa, baina ez autopista gisa.

Iruñean, 2010eko otsailaren 11n

